
45. Insignis est figura
AnonymusPiae Cantiones 1582

3.

4.

O quam multa promittit, longam vitam, divinitas,
Favores et honores, tandem in fine decipit
Te fallibiliter.
Nam mundum te dimittit ad maximas miserias,
Dolores et horrores, corpus dum terra suscipit
Miserabiliter.
Possessio disrumpitur haeredes per carnales,
Et anima demergitur ad poenas infernales,
Scito quis ista recipit iam satis graviter.

Quam miser es avare qui non vis Deo credere,
Nec in eum sperare, qui diligis terrestria
Spernens coelestia.
Praedico tibi clare, quod cito debes perdere
Quae congregas avare, tequae cum violentia
Tollit mors impia.
Versutias, astutias persolvis cum usura,
Post carnisquae delitias quas possides cum cura,
Traheris ad supplicia semper manentia.

Si tamen vis salvari, innixus Christi sanguine,
Dum tempus indulgetur, pietatis operibus
Iusta fideliter.
Misericors placari Pater potest facilime,
Si tamen exoretur: nam lachrymis et precibus
Flectitur dulciter.
Nam si conservus fueris corde simul et ore,
Tuaquae libens dederis divino cum amore,
Vere cum sanctis omnibus vives feliciter.


    


         

   


        
     

    




 

 
   

   


         

   


 

      
          


